
အကြင်သူသည် ငါကိုယ်တော်၏ ဤဝုဿူပြုနည်းအတိုင်း
ဝုဿူပြုလုပ်ပြီး ဆွလာသ်နှစ်ရကအသ် ဆောက်တည်မည်။

ယင်းနှစ်ရကအသ်ထဲတွင် စိတ်ထဲမှစကားပြောခြင်း
(ဟိုဒီတွေးခြင်း)မပြုလျှင် ထိုသူယခင်က

ကျူးလွန်ခဲ့သောအပြစ်များ
ခွင့်လွှတ်ခြင်းခံရမည်ဖြစ်သည်။

အွတ်စ်မာန်(ရဿွိယလ္လာဟုအန်ဟု)၏ သူကောင်းပြုခံရသည့်ကျွန်
ဟုမ်ရာန်ကဆင့်ပြန်ခဲ့သည်။ သူသည် အွတ်စ်မာန်(ရဿွိယလ္လာဟုအန်ဟု)အား

ဝုဿူပြုရန်ရေတောင်းသည်ကို တွေ့ခဲ့သည်။ ၎င်းနောက်
အွတ်စ်မာန်(ရဿွိယလ္လာဟုအန်ဟု)သည် အိုးထဲမှရေကို လက်ဖဝါးနှစ်ဖက်ပေါ် လောင်း၍

သုံးကြိမ် ဆေးကြောခဲ့သည်။ထို့နောက် မိမိညာလက်ကို အိုးထဲထည့်ပြီး ရေယူကာ
ပလုတ်ကျင်းသည် ၎င်းနောက် နှာခေါင်းတွင်းရေရှူသွင်းပြီး ညှစ်ထုတ်ကာ

သန့်စင်မှုပြုလုပ်သည်။ တဖန် မိမိမျက်နှာကို သုံးကြိမ်ဆေးကြောသည်။ ပြီးနောက်
လက်နှစ်ဖက်ကို တံတောင်ဆစ် အပါအဝင် သုံးကြိမ်ဆေးကြောသည်။ ထို့နောက် ဦးခေါင်းကို

မစဟ်ပြုပွတ်သပ်သည်။ ပြီးနောက် မိမိ၏ခြေထောက်နှစ်ဖက်ကို ခြေမျက်စိအပါအဝင်
သုံးကြိမ်ဆေးကြောသည်။ ထို့နောက် ပြောကြား သည်မှာ

ကိုယ်တော်မြတ်(ဆွလ္လလ္လာဟုအလိုင်ဟိဝစလ္လမ်)သည် ကျွန်ုပ်၏ ဤဝုဿူအတိုင်း
ဝုဿူပြုတော်မူသည်ကို ကျွန်တော်မြင်တွေ့ခဲ့သည်။ ကိုယ်တော်က မိန့်ကြားတော်မူသည်။

အကြင်သူသည် ငါကိုယ်တော်၏ ဤဝုဿူပြုနည်းအတိုင်း ဝုဿူပြုလုပ်ပြီး
ဆွလာသ်နှစ်ရကအသ်ဆောက်တည်မည်။ ယင်းနှစ်ရကအသ်ထဲတွင်

စိတ်ထဲမှစကားပြောခြင်း(ဟိုဒီတွေးခြင်း)မပြုလျှင် ထိုသူယခင်က ကျူးလွန်ခဲ့သော
အပြစ်များ ခွင့်လွှတ်ခြင်းခံရမည် ဖြစ်သည်။

[ဤဟဒီးဆ်သည် ဆွဟီးဟ် အဆင့်ရှိသည်။] [ဗုခါရီကျမ်းနှင့် မွတ်စ်လင်မ်ကျမ်း။]

ကြီးကျယ်လှသော  ဤဟဒီးဆ်တော်တွင်  တမန်တော်မြတ်(ဆွလ္လလ္လာဟုအလိုင်ဟိဝစလ္လမ်)၏
ဝုဿူလုပ်သည့်ပုံစံကို  အပြည့်အစုံဖော်ပြထားသည်။  အွတ်စ်မာန်(ရဿွိယလ္လာဟုအန်ဟု)သည်
ထိရောက်စွာသင်ကြားပေးရန်နှင့်ကောင်းမွန်စွာ သဘောပေါက်နားလည်စေရန်အတွက် ၎င်းတို့အား
တမန်တော်မြတ်(ဆွလ္လလ္လာဟုအလိုင်ဟိဝစလ္လမ်)  ဝုဿူပြုလုပ်ပုံကို
လက်တွေ့နည်းလမ်းဖြင့်သင်ကြားပေးခဲ့သည်။  သူသည်  ရေအိုးတစ်လုံးကိုတောင်းပြီး
၎င်းရေကိုမသန့်မဖြစ်စေရန်  ရေထဲသို့လက်မနှစ်ဘဲ  လက်နှစ်ဖက်ကို
သန့်ပြန့်သွားရန်သုံးကြိမ်ရေလောင်းခဲ့သည်။  ပြီးနောက်  လက်ယာလက်ကို  ရေအိုးထဲထည့်၍
ရေယူကာပလုတ်ကျင်းပြီး  နှာခေါင်းတွင်း  ရေရှူသွင်းခဲ့သည်။  တဖန်  မိမိမျက်နှာကို
သုံးကြိမ်ဆေးကြောခဲ့သည်။  ပြီးနောက်  လက်နှစ်ဖက်ကို  တံတောင်ဆစ်အပါအဝင်
သုံးကြိမ်ဆေးကြောခဲ့သည်။  ထို့နောက်  မိမိဦးခေါင်းတစ်ခုလုံးကို
တစ်ကြိမ်မစဟ်ပြုပွတ်သပ်ခဲ့သည်။  ပြီးနောက်  မိမိရဲ့ခြေထောက်နှစ်ဖက်ကို

ခြေမျက်စိအပါအဝင်သုံးကြိမ်  ဆေးကြောခဲ့သည်။အွတ်စ်မာန်(ရဿွိယလ္လာဟုအန်ဟု)သည်
ဤ ပ ြ ည ့ ် စ ု ံ သ ေ ာ ဝ ု ဿ ူ အ ာ း  လ က ် တ ွ ေ ့ ပ ြ သ ပ ြ ီ း န ေ ာ က ်  ဤ အ တ ိ ု င ် း ပ င ်
တ မ န ် တ ေ ာ ် မ ြ တ ် ( ဆ ွ လ ္ လ လ ္ လ ာ ဟ ု အ လ ိ ု င ် ဟ ိ ဝ စ လ ္ လ မ ် ) ဝ ု ဿ ူ ပ ြ ု ခ ဲ ့ သ ည ် က ိ ု
မြင်ခဲ့ကြောင်းပြောပြခဲ့သည်။  တမန်တော်မြတ်(ဆွလ္လလ္လာဟုအလိုင်ဟိဝစလ္လမ်)က
၎င်းတို့အားမိန့်ကြားသည်မှာ  အကြင်သူသည်ကိုယ်တော်၏ဝုဿူအတိုင်း  ဝုဿူပြုပြီး
ဆွလာသ်နှစ်ရကအာသ်အား  အလ္လာဟ်အရှင်မြတ်၏  ရှေ့တော်မှောက်၌  ကျိုးနွံနှိမ့်ချစွာဖြင့်
စိတ်ပါဝင်စားလျက်  ဆောက်တည်ခဲ့သော်  အရှင်မြတ်သည်  မိမိ၏  ကျေးဇူးတော်ဖြင့်  ၎င်းအား
ထိုပြည့်စုံသောဝုဿူနှင့်  အလ္လာဟ်အရှင်မြတ်အတွက်  သီးသန့်  ဆောက်တည်သော  ဆွလာသ်အပေါ်
အစားပေးသည့်အနေဖြင့်  သူ၏  လွန်ခဲ့သောအပြစ်များကို  ခွင့်လွှတ်ချမ်းသာ
ပေးတော်မူမည်ဖြစ်သည်။

